
Ezipt Yiib Kibare 35:31 B kõ-a-la sɩlem gongo, dabar la bãngr kãsenga t'a tõe 
tʋʋm buud ka tɛka.

Sõadga 11:25 Soaala-Wẽnd tũu sawadgã n sig n gom ne a Moyiiz. A Moyiiz 
yama la b yãk n pʋdg bãmb pisopoe wã. B sẽn paam kũuna b vẽneg n 
sɩngame n gomd bãngr goama, la ka yãe n kaoos ye.

1 Samwɛl 10:6 Wẽnd Pãng na n siga f zugu, tɩ fo lagem bãmba, n wɩlem bãngr 
goama la fo na n teemame, n paam zʋg a to.

2 Samwɛl 23:2 Wẽnd sẽn pʋdg a soab bãngrã n na n gome bãmb zĩigẽ la a 
noor na n gome.

Zoob 33:4 Wẽnd n fʋʋs b pemsem m yõorẽ, Pãng-Soaba maasmẽ la m vɩ.
A Izayi Sebre 11:2 Soaala-Wẽnd na n kõ-a-la b meng Vʋʋsem sɩlem la yɛl-welgr

yam, saglgo la sũ-keglem yam, bãngre la Wẽnd nif zoees yam.
Mise 3:8 Maam, a Mise, ket n pida ne pãnga, tɩ Soaala kõ-m-la b Vʋʋsem, woto 

m pida ne zemsg la raoodo n tõe n wilg a Israyɛl buudu la m wilg a Zakoob 
yagense, tɩ b zẽka b zug ne Soaala la b ka pʋg bãmb b ye bal ye.

Zakari 4:6 La malɛkã leok-m-la woto: Malɛka yeel-m lame tɩ m taas a Zorobabɛl 
gomd kãnga: «Dũni fãa Soaala yetame: ‹Ad ka na n tũ ne f yãoog pãnga bɩ 
ne f kang wɩkre la f na n tʋm f tʋʋmda ye, na n tũu ne maam, Naaba-Wẽnd 
maasem.› »

A Matiye Sõng 12:28 La sã n ya ne a Vʋʋsem Sõng pãng la m digd sʋtãamba, 
bɩ y bãng tɩ Wẽnd Rĩunga taa yãmba.

A Matiye Sõng 28:19 Kẽng-y, kɩt-y tɩ mooga ninsaalb buud fãa lebg m karen-
biisi, n kõt-b soobo: Ba la Biiga la Vʋʋsem Sõng yʋʋr yĩnga,

A Mark Sõng 1:10 A Zezi sẽn deeg soobã n wẽneg n yit koomẽ, la a Zã sẽn 
yãend saag sẽn pake t'a Vʋʋsem Sõng sigd b zugu wa walle.

A Mark Sõng 13:11 B sã n wa yõg yãmba n kẽng bʋ-kaoodb taoore, bɩ y ra bʋ y 
sẽn na n leok bũmb ninga poorẽ ye. Bũmb ning sẽn na n wa yãmb yamẽ 
wakat kãnga, yaa bõn-kãng la y na n leoke. Pa yãmb mens n na n gom 
wakat kãng ye, yaa a Vʋʋsem Sõng n na n gom yãmb zĩigẽ.

A Luk Sõng 2:26 A Vʋʋsem Sõng ra vẽneg-a lame t'a bãng t'a kõn ki t'a ka reng 
n yãe Krista, Wẽnd Neda ye. 27A Vʋʋsem Sõng kɩtame t'a kẽng wẽnd doogẽ.
La biig a Zezi ba rãmb sẽn tall-b wakat ninga n wa pids noorã,

A Luk Sõng 4:1 A Zezi ra pida ne Vʋʋsem Sõngo. B yii Zʋrdẽ kʋɩlgã n lɛɛg n wa.
A Vʋʋsem Sõng waa n le kẽes-b la we-raoogẽ wã;

A Luk Sõng 4:18-21 «Wẽnd Vʋʋsem bee m zugu, tɩ b zɛɛ maam ne kaam 
sõngo, tɩ m tɩ togs naong rãmba Koe-noogo; b tʋm-m lame tɩ m moone n wilg 
yemse tɩ b tɩlga ne yembdo, la zoeense, tɩ b paama nini, la b sẽn tar b rãmb 
toogã tɩ b leb b zagsẽ ne laafi, 19 la b moon tɩ Soaala bark yʋʋmd vẽkame.» 



20 Dẽ poore b paga sebrã n lebs karen-saamba la b zĩndame. Dooga neba 
fãa ra tees n geta bãmba. 21 Tɩ b na n sɩng goama, n yeele: «Sebr sõng 
gomdã yãmb sẽn wʋm mars-marsã taasa rũnna.»

A Luk Sõng 12:11,12 B sã n wa vuud yãmb n kẽnd pʋʋsg rotẽ, bʋʋdba la tẽng 
soaalba taoore, bɩ y ra bʋ y sẽn na n gom to-to, la y sẽn na n yãe dabaar 
ning n fãag y meng ye. 12 A Vʋʋsem Sõng n na n wilg yãmb wakat kãng bala
y sẽn tog n yeele.»

A Zã Sõng 7:38,39 la sẽn tẽed-a maam, bɩ a wa la a yũ. Wala sẽn be sebr sõng 
pʋgẽ: Ko-bundum na n pusga a pʋgẽ n zoe wa kʋɩlse.» 39 B ra gomda a 
Vʋʋsem Sõng yelle b sẽn na n kõ sẽn tẽ-b bãmbã. A Vʋʋsem Sõng rag n 
nan ka sig ye, t'a Zezi ra nan ka ta b pẽgra zĩigẽ ye.

A Zã Sõng 14:16,17 La m na n kosa m Ba, la b na tʋm yãmb Sõangd a to t'a wa
pa ne yãmb daar fãa. 17 Bãmb la sɩd soaba, Vʋʋsem Sõngo, dũni sẽn ka tõe
n deeg a soabã, tɩ dũni ka ne-b la a ka mi-b ye. Yãmb yẽ mi-b lame tɩ b bee 
ne yãmba.

A Zã Sõng 14:26 La Sõangdã, a Vʋʋsem Sõngo, Ba sẽn na n tʋm a soab m 
yʋʋr yĩnga, bãmb na n zãmsa yãmb bũmb fãa, la b na n le tẽeg-y la m sẽn 
togs-y bũmb ning fãa.

A Zã Sõng 16:7,8 Yaool n yaa sɩd la m togsd-y: m kulb bee yõod ne yã; tɩ m sã n
pa kuli, Sõangdã kõn wa y nengẽ ye, la m sã n kuli, m na tʋm-b tɩ b wa. 8 A 
Vʋʋsem sõng waoong raare, b na puka yel-wẽnd sẽn yɩ bũmb ninga n puk 
sõmblem sẽn yɩ bũmb ninga, n puk bʋʋm sẽn yɛs zĩig ninga.

A Zã Sõng 16:13-15 La Sɩd soab a Vʋʋsem Sõng sã n wa, bãmb na n zãms-y la
sɩd zãnga; b kõn gom b toor goam ye, b na n togs-y la b sẽn wʋme, b na n 
wilg-y la sẽn na n yaool wa fãa. 14 Bãmb n na n pẽg maam, tɩ bũmb ning b 
sẽn na n wilg yãmb fãa, b na n deeg-a la mam nengẽ. 15 M Ba sẽn tar fãa 
yaa maam n so. Yaa rẽ yĩng la m yeel-y tɩ b na n deega mam nengẽ n togs 
yãmba.

A Zã Sõng 20:21,22 A Zezi yeel-b lame: «Laafi zĩnd ne yã! Wala m Ba sẽn tʋm 
maama, ma me tʋmda yãmba.» 22 La b sẽn gom woto, b fʋʋsa b zut n yetẽ: 
«Deeg-y Vʋʋsem Sõngo,

Tʋʋm-Tʋmdba Vɩɩm 1:2 n ta raar ning b sẽn baas b koeesã ne b sẽn da yãk-b 
rãmb n maan b Tʋʋm-tʋmdba ne a Vʋʋsem Sõng vẽnegre, n yaool n dʋ 
arzãna.

Tʋʋm-Tʋmdba Vɩɩm 1:5 «A Zã sooba yɩɩ koom soobo, la sã n ya yãmba, yɩ bilfu, 
y na n soo ne a Vʋʋsem Sõngo.»

Tʋʋm-Tʋmdba Vɩɩm 1:8 Yaa pãng la y na n paame, a Vʋʋsem Sõng pãngã n na 
n sig yãmba. Y na yɩɩ m kaset dãmba Zerizalɛɛm, Zɩɩde, la Samari, n tãag 
dũni wã tɛka.»

Tʋʋm-Tʋmdba Vɩɩm 2:1-4 Pentekot raar sẽn ta, dat yeelame tɩ paka loogre, a 
rasem pisnu poore, b fãa ra tigma zĩ yɛnga. 2 La vugr bala bʋʋr wa sob 
raoog sẽn fõt bʋʋre n yi yĩngri n wa. B sẽn da be roog ninga wulumda ne 



bʋʋrã. 3 B yãee wa zɛlma sẽn wit bugum, sẽn waa n sig ned kam fãa zugu. 4
B fãa pida ne a Vʋʋsem Sõngo n sɩng n gomd bu-zẽn goama wala a Vʋʋsem
Sõng sẽn da yet tɩ gome.

Tʋʋm-Tʋmdba Vɩɩm 2:17-19 ‹Bũmb n na n zĩnd yaoolem daarã — Soaala n 
gomde — m na n sika m Vʋʋsem Adem biis fãa zutu. Y kom-dibli la y kom-
pugli na n yiisa bãngr goama. Y kom-bɩɩba na n yãee bõn-bãna tɩ y nin-kẽems
zãms-zams bãna. 18 M na sika m Vʋʋsma m neba zutu, rap wala pagba. 19 
M na n yiisa bõn-bãn yĩngri, saag zugu la wẽnd makr dãmb tẽng zugu, saaga
tẽngre (Zowɛl 2:28,29)

Tʋʋm-Tʋmdba Vɩɩm 2:33 Marsã yaa Wẽnnaam Ba rɩtg la b zĩ ne pẽgre. La Ba 
kõ-b la a Vʋʋsem Sõngo, b sẽn da kãabe. Dẽ me la y nif la y tʋbr tar kaset 
dũnna.

Tʋʋm-Tʋmdba Vɩɩm 2:38 A Piyɛr leok-b lame: «Tuub-y y manesma la ned kam 
fãa reeg soob a Zezi yʋʋr yĩnga, n paam a yel-wẽna sugri, la rẽ poore y na 
paam a Vʋʋsem Sõngo.

Tʋʋm-Tʋmdba Vɩɩm 4:31 B pʋʋsga wakato, b sẽn da be roog ninga miimame. 
Fãa gill pida ne a Vʋʋsem Sõngo tɩ b tar Wẽnd Koe-nooga moonego ne sũ-
keelem.

Tʋʋm-Tʋmdba Vɩɩm 8:15-17 B kẽe Samari rãmb tẽnga la b pʋʋsa b yĩnga, n kos
a Vʋʋsem Sõng t'a sig bãmba, 16 tɩ bãmb ned ba a ye ra nan ka paam-b ye. 
Yaa Soaala Zezi yʋʋr yĩng la da reeg soob nanda. 17 A Piyɛr la a Zã ra 
tẽegda b nus b zutu tɩ b paamd a Vʋʋsem Sõngo.

Tʋʋm-Tʋmdba Vɩɩm 8:39 B sẽn yi koomẽ wã Wẽnd Vʋʋsem looga ne a Filip. 
Etiopi neda ka le yãend-a ye, n kel n dɩk a sor ne sũ-noogo. (1 Dĩm Dãmba 
18:12)

Tʋʋm-Tʋmdba Vɩɩm 9:31 Sã n ya Zɩɩde, Galile la Samari, bãmb da tara laafi. 
Tigenga ra kɩɩda yẽgna. B ra zoeta Wẽnde. A Vʋʋsem Sõng sõngr yĩnga, b ra
pida ne sũ-noogo.

Tʋʋm-Tʋmdba Vɩɩm 10:44,45 A Piyɛr ra ket n gomdame la a Vʋʋsem Sõng siga 
sẽn da kelgd-ba fãa. 45 Zʋɩf rãmba sẽn da tũ a Piyɛr n wa wã yɛɛsame tɩ b 
yãendame t'a Vʋʋsem Sõng me siga bu-zẽmbã.

Tʋʋm-Tʋmdba Vɩɩm 11:15 M sẽn sɩng bal tɩ m na n gome la a Vʋʋsem Sõng sẽn
sig bãmba, wala b sẽn sig tõnd sɩngrẽ wã.

Tʋʋm-Tʋmdba Vɩɩm 13:52 Karen-biisa yẽ ra pida ne sũ-noogo la ne a Vʋʋsem 
Sõngo.

Tʋʋm-Tʋmdba Vɩɩm 19:6 A Pol sẽn tẽeg a nus b zutu la a Vʋʋsem Sõng sẽn 
sig-ba tɩ b sɩng n wɩlemd bu-zẽn goam la b gomd bãngr goama.

Tʋʋm-Tʋmdba Vɩɩm 20:23 M sẽn yaool n wʋm Wẽnd nengẽ n ta marsã yaa tɩ m 
sẽn ta tẽng ning fãa yaa naong la pɛt bal n gũud maam.

Rom Dãmba 5:5 La sẽn saagd-a ka tõe n lʋɩ vɩʋʋgẽ ye tɩ Wẽnnaam kɩtame tɩ 
Vʋʋsem sõng ning d sẽn paama daagd Wẽnd nonglma tõnd sũurẽ.

Rom Dãmba 8:9 Yãmb ka le ya neb sẽn tũud b yĩnga yamleoog ye, y pʋgda a 



Vʋʋsem Sõngo sẽn date, tɩ Wẽnd meng kõ yãmb a Vʋʋsem Sõngo. Sẽn ka 
tar-a Krista Vʋʋsma, Krista ka so yẽ soab ye.

Rom Dãmba 8:13-16 Yãmb sã n vɩ wala y yĩnga sẽn date, y na n kiime. La y sẽn
paam Vʋʋsem ninga sã n kɩt tɩ y lak ne yĩnga raabo, y na n vɩɩndame. 14 
Wẽnnaam Vʋʋsma sẽn be ne b rãmb fãa lebga Wẽnnaam kamba. 15 
Vʋʋsem ning y sẽn paama ka bũmb sẽn kɩt tɩ y lebg yem-daado n zĩ ne 
rabeem ye; y lebga Wẽnd zak kamba al n tõe n bool Wẽnd Aba, dat n 
yeelame tɩ Ba. 16 A Vʋʋsem Sõng meng naaga tõnd n kõt kaset tɩ d lebga 
Wẽnnaam kamba.

Rom Dãmba 8:26 A Vʋʋsem sõng me wata d sõngre, tɩ d ka mi d sẽn na n kos 
bũmb ning taki tɩ d pʋʋsg yɩ neer ye, la ad-y yĩnsir tara a Vʋʋsem Sõngo tɩ b 
yõkd sɛɛg d yĩnga la b wiisd wiis toogo.

Rom Dãmba 15:13 D sẽn teeg Wẽnd ninga na pids yãmba, y tẽeba yĩnga, ne 
sũ-noog la laafi. Wẽnd na kɩt tɩ y saagra pids zãnga ne a Vʋʋsem Sõng 
pãnga.

Rom Dãmba 15:19 ne wẽnd makr dãmba la bõn-bãna, ne a Vʋʋsem Sõng 
pãnga. Bãng-y tɩ bãmb maasem yĩnga, m saaga Zerizalɛɛm la Illiri zãnga, n 
moon Krista Koe-noogã.

1 Korẽnt Rãmba 2:10-13 Yaa tõnd la Wẽnd tũ a Vʋʋsem Sõng vẽnegre n wilgi, 
la sɩda, a Vʋʋsem Sõng vɛɛsda fãa n tãag sẽn zulem Wẽnnẽ. 11 Ãnd n be 
ninsaalb sʋka n mi ninsaal yalẽ tɩ ka tũ ne yam ninga ninsaal sẽn tarã? Wot-
ome ned ka mi sẽn solg Wẽnd nengẽ sã n ka Wẽnd Vʋʋsem. 12 Ka 
zamaana rãmb yam la d paam ye, yaa Wẽnd Vʋʋsem. La rẽ me yĩng la d tõe 
n sõdg kũun niyns fãa Soaala sẽn kõ tõndo. 13 La d sã n gomd b yelle, ka ne
goam biis d sẽn zãms ninsaal nengẽ ye, yaa ne Wẽnd Vʋʋsem tɩ bãmb n tar 
yĩngr goam biisi n na n puk yĩngr yɛla.

1 Korẽnt Rãmba 3:16 Y ka mi tɩ y yaa Wẽnnaam doogo, t'a Vʋʋsem Sõng be y 
pʋsẽ laa?

1 Korẽnt Rãmba 6:11 La ka y zãng me, yãmb wʋsg ra yaa boto. Marsã y 
pekame, y tara sõmblem, y paama fãagre, Soaal a Zezi Krista la d 
Wẽnnaama Vʋʋsem pãng yĩnga.

1 Korẽnt Rãmba 12:3 Marsa wã ad-m sẽn tõe n togs yã: Ned ka bee n paam a 
Vʋʋsem Sõng kũuna la a le tõog n yeel tɩ «Wẽn na sãam a Zezi ye.» Ned me
ka tõe n yeel t'a «Zezi la Soaala» t'a Vʋʋsem Sõng ka vẽneg-a ye.

2 Korẽnt Rãmba 3:17 Soaala la Vʋʋsem: tʋʋmd a ye; la Soaala Vʋʋsem sẽn be 
zĩig ninga, be la burkĩndlem be.

2 Korẽnt Rãmba 13:14(13) Soaala Zezi Krista barka, Wẽnnaam Ba nonglem la 
a Vʋʋsem Sõng zoodo lagem y ne taaba. Ami!

Galat Rãmba 4:6 La kaset ning y sẽn tare n mi tɩ y lebga Wẽnd kamba, yaa 
Wẽnd sẽn ning yãmb sũurẽ bãmb Biiga Vʋʋsem sẽn tãsde: Aba! (M Ba!)

Efɛɛz Rãmba 1:13,14 Yaa bãmb me maasmẽ la yãmb wʋm fãagra Koe-noogo la
y reeg-a n paam tɩ b sẽn kãab Vʋʋsem ninga mak-y ne b meng makre. 14 



Yaa Vʋʋsem Sõng kãng la d pʋɩɩra reng-n-lembga, n gũud wakat ning Wẽnd 
sẽn na n fãag neb niyns sẽn lebg b bãmb soolem, tɩ rẽ me segd ne pẽgr 
kãsenga.

Efɛɛz Rãmba 2:18 Bãmb pãng yĩng la d yiiba fãa paam Vʋʋsma a ye n tõe n 
kolg d Ba naana.

Efɛɛz Rãmba 4:30 Da kõ-y Wẽnd Vʋʋsem sũ-sãang ye; bãmb makre la y zɩta n 
gũud b Fãagra raare.

1 Tesalonik Rãmba 4:8 Woto wã, sẽn pa reega tɩ Wẽnd dat-a-la ne sõmblem, n 
gir a zugu, ka ninsaal la a kɩɩsd ye, a kɩɩsda Wẽnde la yaa Wẽnd meng n 
yaool n kõ yãmb a Vʋʋsem Sõngo.

1 Tesalonik Rãmba 5:19 Da zãgs-y y mens ne a Vʋʋsem Sõng kũuna ye.
2 Tesalonik Rãmba 2:13 M saam-biisi, Wẽnd kom-nongdse, yaa tɩlɛ ne-do, tɩ d 

pʋʋs Wẽnd barka wakat buud fãa y yĩnga. Wẽnd welga yãmb al sɩngrẽ n 
pids-y ne a Vʋʋsem Sõng sẽn kõt sõmblem la a kõt Wẽnd sɩda reegr pãnga. 
(1 Piyɛr 1:2)

Tit 3:5,6 B ka ges tʋʋm-sõma niyns d sẽn tʋma ye, yaa b nimbãan-zoeera bal n 
tus ba tɩ b na n fãag-do. Tũu ne koom soobo la rogem paalga ne a Vʋʋsem 
Sõngo pãnga. 6 B sudga tõnd Vʋʋsem kãnga n mabge, tõnd Fãagd a Zezi 
Krista pãng yĩnga.

Ebre Rãmba 2:4 Wẽnnaam naaga b kasetã ne yel-bãna la tʋʋm bãna, ne wẽnd 
makr buud toɛ-toɛ yã. A Vʋʋsem Sõng me waa ne vẽnegr kũuni la b pʋɩ-a-la 
wala b sẽn date.

Ebre Rãmba 10:15 Mik yaa rẽ me la a Vʋʋsem Sõng kõt kaseto b meng b toore,
b sẽn waa n yeele:

1 Piyɛr 1:2 Yaa Wẽnd Ba sẽn mi fãa wã n tũus yãmb al daar woko, t'a Vʋʋsem 
Sõng pids-y ne b kũuni, tɩ y na n pʋg a Zezi Krista la y sak tɩ b mes-y ne b 
meng zɩɩm. Bɩ Wẽnd nimbãan-zoeere la b laafi sig y zug zembala!

2 Piyɛr 1:21 Bãngr gomd ka yit ninsaal sũurẽ ye; sẽn gom b rãmba goma Wẽnd 
zĩigẽ la ne a Vʋʋsem Sõng vẽnegre.

1 Zã 4:2 Ad bũmb ning sẽn wilgd b bãngra sã n yita Wẽnd nengẽ: yaa reeg t'a 
Zezi Krista waa tẽng zugu ne ninsaal yĩnga.

1 Zã 5:7,8 Woto, kaseta rãmb yaa b tãabo: 8a Vʋʋsem Sõngo n paas koom la 
zɩɩm, la b kaseta ka kɩɩsd taab ye.

Zɩɩd 1:20 Sã n ya yãmba, m kom-nongdse, keng-y taab pelse ne y tẽeb sõngo la
a Vʋʋsem Sõng sɛɛg yõkre.

